
POSTIZANJE VISOKOG STEPENA KOMPRESIJE U PRAVLJENJU LINUX DISTRIBUCIJA 

TOWARDS HIGHLY COMPRESSED LINUX DISTRIBUTIONS 
 

Samir Ribić, Elektrotehnički fakultet u Sarajevu  
 
Sadržaj - Razvoj vlastite Linux distribucije često je povezan sa željom da se što više softvera smjesti unutar medija, tipično 
CD-a ili DVD-a. Uspjeh u ovom cilju često varira o izboru kernela operativnog sistema, samih datoteka koje se kompresuju, 
primijećivanju redundantnih datoteka itd. U radu su opisana rješenja primijenjena prilikom razvoja Linux distribucije BHLD 
koja su omogućila smještanje velikog broja aplikacija na CD. 

 
Abstract - The development of  an Linux distribution is often associated with a desire to put more software in the media, 
typically a CD or DVD. A success in this goal often depends on the choice of operating system kernel, the set of files that are 
compressed, remarking the redundant files, etc. The paper describes solutions applied during the development of Linux 
distributions BHLD that allow placement of a large number of applications on CD  
 
 
1. UVOD 
 

Popularnost i sloboda dorađivanja operativnog sistema 
Linux dovela je do pojave različitih Linux distribucija. One 
se međusobno razlikuju po namjeni, paketnom sistemu, 
načinu instalacije i održavanja, uključenosti programa 
različitih licenci, brzini itd. Dominantni mediji na kojima se 
Linux distribucije isporučuju su CD-ovi, DVD-ovi, USB 
džepni diskovi, mreža ili diskete. Koji god uređaj izabrali, 
jaka je želja smjestiti što veću količinu softvera na nju bez 
prelaska na medij sljedećeg kapaciteta.  

 
Na primjer, smatra se nepoželjnim prelaziti na DVD zbog 

svega nekoliko megabajta koji nisu stali na CD, jer to povlači 
zahtjev da korisnik ima DVD čitač i pisač, povećano vrijeme 
za preuzimanje ISO datoteke s servera, više problema s 
uključivanjem kreirane Linux distribucije uz časopise i 
nemogućnost instalacije na USB stikove manjeg kapaciteta. 
Tako na primjer, inače dobra distribucija cp6Linux, je bila 
predmet kritika najviše zbog njenih dimenzija od 900 
megabajta koja je prevelika za CD, ali premala za DVD. 

 
2. KOMPRESOVANI DATOTEČNI SITEMI 
 

Klaus Knopper je otvorio svijet živih Linux distribucija, 
koje omogućavaju podizanje Linuxa s CD-a bez mijenjanja 
sadržaja diska računara. Iako su i prije Knoppixa [1] 
postojale ovakve distribucije, recimo rane verzije Slackware 
[2], Knoppix je postigao uspjeh upravo zbog kompresije 
datotečnog sistema na CD-u. Koristeći datotečni sistem u 
jednoj datoteci, takozvani Loop file system, dodano je 
kompresovanje ove datoteke, čime je nastao Cloop file 
system. Dakle, ovdje se prvo kreira jedinstvena datoteka s 
datotečnim sistemom u njoj, a zatim se ona kompresuje.  

 
Bolji stepen kompresije i manji zahtjevi za prostorom na 

hard disku prilikom pravljenja CD-a je postignut datotečnim 
sistemom squashfs [3]. Za razliku od Cloop datotečnog 
sistema, squashfs kompresuje podatke prije upisa u 
jedinstvenu datoteku. Sam datotečni sistem pronalazi slične 
podatke u različitim datotekama, raspoređujući ih tako da se 
efikasnost kompresije poveća. 

 
I cloop i squashfs su datotečni sistemi koji se mogu samo 

čitati. Pošto stepen kompresije neke datoteke zavisi od njenog 

sadržaja, izmjena datoteke koja se nalazi unutar 
kompresovanog datotečnog sistema bi prouzrokovala 
drugačiju distribuciju bajtova  i samim tim zahtijevala 
premještanje velikih dijelova ove datoteke. Iako za većinu 
programa koji se nalaze na živim CD-ovima to ne predstavlja 
problem, konfiguracione datoteke i korisnički podaci moraju 
biti izmjenjiv. Nakon dosta nekompatiiblnog pristupa s 
simboličkim vezama na RAM disk u ranijim verzijama 
Knoppixa, razvijeni su unionfs i aufs, koji spajaju više 
datotečnih sistema u jedan. Na ovaj način, ako korisnik želi 
da modifikuje datoteku unutar cloop datotečnog sistema, 
pojaviće se njena nova kopija u ram disku, sada 
dekompresovana. Mana ovog pristupa je potreba za većom 
količinom RAM memorije, ali je izmjene moguće pisati i na 
hard disk. 

 
LZMA algoritam [4], korišten u popularnom arhiveru 

7zip postiže veći stepen kompresije u odnosu na gzip 
(kombinacija LZ77 i Hafmannovog kodiranja) algoritam koji 
je uključen u squashfs. Tako je razvijena modifikacija 
squashfs datotečnog sistema [5] koja je širu primjenu dobila 
u Linux distribucijama Slax [9], NimbleX [10] i PUD Linux 
[11]. Ova modifikovana verzija Squashfs poredi efikasnost 
kompresije postignute s LZMA algoritmom i Gzip 
algoritmom i odabira bolji od njih. 

 
3. LINUX DISTRIBUCIJA BHLD 
 

Rad na prvoj bosanskohercegovačkoj Linux distribuciji 
BHLD [6] je započeo u toku 2004. godine, a u toku 2005. 
izdate su dvije verzije ovog operativnog sistema, BHLD 1.0 i 
BHLD 1.2.  Ove verzije su bile zasnovane na distribucijama 
Knoppix 3.3 i Knoppix 3.7. Svrha ove distribucije je prikaz 
stepena lokalizacije Linuxa na jezike naroda Bosne i 
Hercegovine. Iako je distribucija bila prilično uspješna, došlo 
je do četvorogodišnjeg zastoja u njenom razvoju. 

 
U međuvremenu, pojavile su se distribucije koje su 

istovremeno živi i instalacijski CD-ovi. Najpoznatija ovakva 
distribucija je Ubuntu [7] , sa svojim podvarijantama 
Kubuntu, Xubuntu i Edubuntu. 

 
Projekt BHLD je obnovljen u proljeće 2008. godine. 

Zbog velikog izbora programa koji su raspoloživi za Ubuntu 
u njihovim repozitorijima, a tadašnjeg stepena prevedenosti 

KDE 3.5.x na bosanski (45%), srpski (99%) ili hrvatski 
(37%) jezik odlučeno je da Kubuntu bude baza za novu 
verziju BHLD. Konverzija neprevedenih dijelova korisničkog 
interfejsa iz srpskog u bosanski obavljena je koristeći vlastiti 
alat za prevođenje iz ekavske u ijekavsku formu, te zatim 
ručnim pregledom neprevedenih tekstova, u čemu je 
učestvovalo oko 110 studenata volontera. 

 
Želja koja  je vodila u dizajnu BHLD je bila uključiti što 

više raznorodnih programa, ali pod uslovom da je i stepen 
njihove prevedenosti što veći. 

 
Na CD-u su uključeni: 
 

− Linux Kernel 2.6.24 s svim standardnim i mnogim 
dodatnim modulima. 

− Grafički sistem X-Org, uz okruženja KDE 3.5.10 i JWM 
− Veliki broj alata iz komandne linije. 
 
− Različiti grafički alati, za crtanje bitmapiranih slika: 

(GIMP, KolourPaint, Krita), za trodimenzionalno 
modeliranje (Bender, KpovrayModeler), za crtanje 
skalabilnih crteža (Inkscape, Karbon),  za skeniranje i 
OCR ( Kooka, Xsane) 

− Preglednici slika (Comix, GpicVIew, Kview, Kfax, 
KfaxVIew, KuickShow), PDF datoteka (KPDF, EPDF), 
DVI datoteka (KDVI) i CHM datoteka (KCHM) 

 
− OpenOffice s modulima Writer (obrada teksta), Calc 

(unaksrna tabela), Math (matematičke formule), Impress 
(prezentacije) i Draw (vektorsko crtanje) 

− Koffice s modulima KWord (obrada teksta), KSpread 
(unaksrna tabela), KPresenter (prezentacije) , KFormula 
(matematičke formule),  Kivio (blok dijagrami) , Kplato 
(upravljanje projektima). 

− Programi za povezivanje s ručnim urežajima (Kpilot, 
Tilp, Kandy) 

− Personalni organizator i rokovnik Kontakt 
− Finansijski program KmyMoney 
− Programi sa stono izdavaštvo (Scribus, LaTeX, Kyle) 
 
− Izvođači video i audio datoteka (VLC, Kmid, Timidity, 

JuK, Mplayer, Kaffeine), TV izvođač (KDETV) i 
izvođač Web kamere (KamStream) 

− Alati za obradu videa i pripremu DVD-ova (AviDemux, 
Kino, QDVDAuthor) i uređivanje titlova (KSubtile) 

− Alati za obradu i snimanje CD-ova (ISO master, K3B) 
− Editor audio datoteka Audacity i editor nota KNoteEdit 
− Sintetizator govora (espeak, Ksayit, Kmouth) 
 
− Preglednici Weba (Konqueror, Firefox, Dillo, Lynx) 
− Programi za elektronsku poštu i novinske grupe 

(Thunderbird,  Kmail,  Sylpheed, Knews) 
− Programi za transfer podataka, na FTP način 

(Kasablanca), koristeći BitTorrent (Ktorrent), P2P 
(KMlDonkey) 

− Programi za interaktivni razgovor (Kopete,  
Konversation, Ksirc, Pidgin) i glasovni razgovor (Skype, 
Kphone) 

− Programi za grafički terminalski pristup (Krdc, Krfb, 
Kssh i PcmanX) 

 

− Analizatori stanja na računaru (Ksysguard, KInfoCenter) 
i mreži (Ksniffer) 

− Kompresioni programi (rar, zip, gzip, 7zip) sa grafičkim 
školjkama (Ark, XArchiver) 

− Administratorski alati za evidentiranje korisnika (Kuser), 
upravljanje pozadinskim procesima (KsysV), 

− Instalacioni program Ubiquity, paketni menadžeri 
(Kpackage, Aptitude) 

− Antivirus ClamAV s grafičkim okruženjem KlamAV i 
zaštitni zid (IPTables, KmyFirewall) 

− Izvršna okruženja Sun Java 6, .NET platforrma (Mono) , 
WIN 32 API (Wine), i emulatori PC računara (QEMU s 
akceleratorom), DOS-a (DosBox), ZX Spectruma 
(FUSE) i Commodore računara (VICE) 

 
Slika 1: BHLD meni Korisni programi (Utilites) 
 
− Kompajleri i razvojni alati u komandnoj verziji (GNU C, 

GNU C++, Free Pascal , f2c Fortran, Open COBOL, 
Lisp, Java, Mono C#, GNU Prolog, y Forth, Perl, 
Python, Lua, TCL, BWBASIC, NASM, GNUAS),  

− GUI razvojna okruženja (Lazarus, Kdevelop), 
kolaboravijski alati (cvs, Cervisia), UML modeler 
Umbrello. 

− Tekst editori (Kate, elvis, joe, Kwriute, Leafpad) i 
HTML Editor Quanta Plus  

 
− Obrazovni programi iz oblasti matematike (KiG, 

wxMaxima, kmPlot), lingvistike (Kanagram, Klettres, 
KVocTrain) , računarstva (Ksimus, KTutor), astronomije 
(Celestia, Kstars), hemije (Kalzium) i pedagogije 
(KEduca ) 

− Programi za CAD/CAM i elektroniku (QCAD, Geda 
Gschem, NgSpice, EasySpice) 

 
− Igre, akcione (Kasteroids, KgoldRunner, Sirtet ...), 

tradicionlne (Knights šah, backgammon, Mahjongg,  igre 
s kartama, Monopoly ...), logičke (Katomics, Ksokoban, 
Kmines ...) 

 
    Ukupno je smješteno 1490 DEB paketa. Neki od gore 
navedenih programa su poznati kao veoma veliki i složeni, 
čije se dimenzije mjere desetinama pa i stotinama megabajta. 
Stoga je uložen veliki trud u smiještanju navedenih paketa na 
predviđenih 700 megabajta koliko dopušta CD. 

4.  LZMA KERNEL 
 

U trenutku razvoja BHLD, Ubuntu squashfs nije 
podržavao LZMA kompresiju. Stoga je bilo potrebno 
kompajlirati modul sqlzma koji dodaje ovu vrstu kompresije 
Linuxovom kernelu. Nakon uključenja ove vrste kompresije, 
squashfs datoteka s kompletom svih KDE aplikacija koje se 
uključuju s apt-get install kde u kombinaciji s 
OpenOffice i Firefox umjesto dotadašnjih oko 690 miliona 
bajtova je smanjena na oko 570 milona bajtova. 

 
Nakon povećanja veličine bafera za LZMA kompresiju i 

odgovarajućeg imenika LZMA simbola sa podrazumijevanih 
256 kilobajta na 1 megabajt, dobijeno je dodatnih 20 
megabajta prostora na CD. 

 
Uvođenje LZMA kompresije zahtijevalo je izmjenu 

inicijalnog RAM diska, initrd. Inicijalni Ubuntu RAM disk 
sadrži dosta redundantnog koda zbog implementacije 
različitih jezika. Izbacivanjem ovog koda initrd je smanjen za 
12 megabajta, čime je dodatno pomjerena donja granica 
hardvera na kome se živi CD može pokrenuti sa 384 
megabajta memorije na 256 megabajta. 

 
 

5.  JEZIČKE DATOTEKE 
 
Odlučeno je da se na CD-u čuvaju prijevodi programa na sve 
tri jezičke norme, ali da od drugih jezika bude zadržan jedino 
engleski jezik. Deinstalirani su jezički paketi ostalih jezika. 
Na Ubuntu distribucijama jezičke datoteke se uglavnom 
čuvaju u direktorijima /usr/share/locale i /usr/share/locale-
langpack. Brisanjem .mo datoteka iz ovih direktorija dobijeno 
je još dodatnih  10 megabajta prostora. . 

 
Veliki programski paket OpenOffice, također sadrži 

značajan broj nepotrebnih datoteka. Recimo, englestki 
tezaurus je velik kompresovano oko 5 megabajta, a help 
datoteke su date u britanskoj, australijskoj i  američkoj 
verzije. Brisanjem i ovakvih datoteka se dobija dodatnih  8 
megabajta. Jezičke datoteke OpenOffice paketa se nalaze u 
njegovom direktoriju. 

 
Postoje još neki programi čije se jezičke datoteke ne 

nalaze u spomenutim direktorijima /usr/share/locale i 
/usr/share/locale-langpack, nego su u direktorijima 
spomenutih programa. Primjer predstavljaju QCAD, Lazarus, 
Kphone, Skype i još neki. Naravno, i ove datoteke se mogu 
obrisati. 

 
 

6.  POVEĆANJE KOMPRESIBILNOSTI 
 

Kada su instalirane na hard disku, datoteke s man 
stranicama su kompresovane gzip kompresijom i zauzimaju 
razmjerno manje memorije na disku nego da nisu. Ali, ako se 
u takvom obliku smještaju u kompresovani datotečni sistem, 
ukupno zauzeće na CD-u je veće nego da  su upisane 
dekompresovane, a kompresija se prepusti datotečnom 
sistemu.  Stoga su prije kreiranja CD-a man datoteke (koje se 
nalaze u /usr/share/man) dekompresovane,  a u instalacijski 
program je dodana rutina koja na njima po završetku 
instalacije na hard disk pokrene jednu gzip naredbu. 

 
Većina datoteka u /usr/share/doc direktoriju, koje su 

kompresovane gzip formatom su datoteke, s spiskom izmjena 
nad instaliranim paketom. To su uglavnom nepotrebni 
podaci, a nisu kompresibilni, pa su te datoteke obrisane. 

 
Program Timidity za oponašanje MIDI uređaja na Wave 

uređajima zahtijeva patch datoteke koje zauzimaju oko 50 
megabajta, koje se slabo kompresuju. Umjesto njih su 
instalirani desetak puta manje datoteke koje daju malo manje 
realističan, ali i dalje prihvatljiv zvuk. 

 
Klon Delphija Lazarus zahtijeva instalirani izvorni kod 

kompajlera Free Pascal, ali svega trećina njegovih datoteka je 
stvarno potrebna, pa je pripremljen i smanjeni paket s 
izvornim kodom Free Pascala. 

 
Slike u PNG i JPEG formatu se ne kompresuju LZMA 

kompresijom. Stoga su neke od njih programom Imagemagic 
smanjene, a neke u potpunosti obrisane. 

 
 

7. GENERISANE VELIKE DATOTEKE 
 

Upotreba alata kao što je Remastersys [8] koji od 
instaliranog sistema pravi živi CD u mnogome 
pojednostavljuje način pravljenja živih CD-ova. Međutim, 
ovi alati previđaju nastajanje velikih datoteka koje se 
pojavljuju na instaliranim Ubuntu Linux sistemima. Ove 
datoteke sadrže spisak programskih paketa iz repozitorija u 
cilju njihovog kasnijeg bržeg dohvatanja.  Tako je direktorij 
/var/lib/apt/lists/ velik 44 megabajta (oko 10 megabajta na 
kompresovanom datotečnom sistemu), a direktorij 
/var/cache/apt/pkgcache/bin zauzima   12 megabajta (8 
megabajta na kompresovanom disku). Pošto se apt-get update 
svakako treba pokrenuti na instaliranom sistemu, zamjena ili 
brisanje datoteka iz ovog direktorija predstavlja također bitan 
doprinos smanjenju veličine diska. 

 
Druga neželjena velika datoteka koja se povremeno 

pojavljuje je rezervna kopija initrd RAM diska. Ona se javlja 
prilikom  mopdifikacija nad konfiguracijom sistema prilikom 
njegovog podizanja.  

 
U cilju izbjegavaja pojave ovakvih datoteka,  priprema 

ISO datoteka (remastering) se obavlja s chroot okruženjem 
umjesto upotrebom Remastersys [8] alata. Način kako je to 
postignuto opisan je u poglavlju 10 ovog rada. 

 
 

8. IZBOR DISPLAY MANAGERA I APLIKACIJA 
 

U izboru programa koji će ući na CD kriteriji su bili 
pokrivanje raznih oblasti upotrebe računara, stepen 
prevedenosti nekog programa, funkcionalnost i dimenzije 
programa. Tako se u izboru Display managera odlučilo za 
KDM jer je kraći od GDM, pri čemu su u ostalim osobinama 
praktično jednaki. Slično ovome, za kompajlere za Fortran i 
Java odabrani su f2c i Jikes umjesto poznatijih GNU F77 i 
Sun JDK, jer ni jedan od njih nije preveden, funkcionalno su 
ekvivalentni za većinu primjena. 

Pri izdavanju unaprijeđenih verzija CD-a, nove 
sigurnosne zakrpe, koje se ugrade na CD obično povećavaju 
njegovu veličinu, Tada, i nakon primjene svih tehnika 
primijenjenih u ovom radu neki program se mora izbaciti, ali 
se i dalje pazi da se zamijeni srodnim programom Na primjer, 
pri prelasku s BHLD 2.01 na 2.05. Wireshark je zamijenjen 
programom Ksniffer koji je pet puta kraći i preveden. 

 
BHLD CD uključuje i više aplikacija koje su slične 

funkcionalnosti, npr. sveobuhvatni i popularni OpenOffice i 
nešto brži i integrisani Koffice. Razlog zašto su oba na CD-u 
je što su oba prevedena na naše jezike, pa će korisnik 
odabrati onaj koji mu se više sviđa. To naravno pruža i 
mogućnost izbacivanja onog paketa koji se samom korisniku 
pokaže nepotrebnim, bilo na instaliranom sistemu, bilo na 
preuređenomCD-u. 

 
Još veći broj aplikacija na CD je moguće postići ako cilj 

živog CD-a nije instalacija na hard disk, nego samo 
pokretanje kao živi CD- Tada se može umjesto Ubuntu 
koristiti druga distribucija kao baza, na primjer Slackware 
koji ima vrlo jednostavan paket menadžer i stoga manje 
metapodatke o paketima. Primjer ovakvih živih CD-ova su 
Slax [9] i NimbleX [10].  

 
9. UREĐIVANJE CD VAN KOMPRESOVANOG 
DATOTEČNOG SISTEMA 

 
Ubuntu instalacijski CD-ovi pored datotečnog 

kompresovanog sistema sadrže i određene programe za 
Windows korisnike (koji se mogu obrisati) te manji 
repozitorij s paketima. Ovaj repozitorij se može ukuinuti, a 
paketi iz njega instalirati unutar kompresovanog datotečnog 
sistema.   

 
10. PRIMJER REMASTERINGA 
 

Modifikacija živog CD-a se obavlja na sljedeći način : 
 
Obezbijedi se 5 gigabajta prostora na hard disku i  

podigne BHLD s CD-a. Pokrene se konzolni prozor i postane 
root korisnik naredbom sudo su  

  
Pripreme se direktoriji na hard disku sa 
 

mkdir bld 
mkdir bld/fs 
mkdir bld/iso 
mkdir bld/cdrom 
mkdir bld/mnt 

 
 Iskopira se cijeli sadržaj originalnog CDa u direktorij 

buildbhld/buildcd sa  
cp -r /mnt/cdrom/* build/buildcd  

 
 Montira se  filesystem.squashfs datoteka sa  
 

mount -o loop \  
 bld/cdrom/casper/filesystem.squashfs \ 
 bld/mnt 

  
Dekompresuje se datoteka filesystem.squashfs 

cp -r bld/mnt/* bld/fs  

 Demontira se filesystem.squashfs datoteka s 
umount bld/mnt  

  
Sada treba pripremiti deb pakete koje se želite dodati i 

smjestiti ih u direktorij bld/fs  
 
 Naredni korak je preći u direktorij sa dekompresovanim 

datotečnim sistemom sa 
 cd bld/fs  
 
Prelazak u chroot okruženje u kome tekući direktorij 

postaje korijenski direktorij se obavlja sa 
 chroot .  
 
Preporučljivo je montirati proc datotečni sistem 
 

mount -t proc none /proc  
mount -t sysfs none /sys 

 
 Sada slijedi prilagođavanje. Najprije se instaliraju cvi 

paketi koji su pripremljeni u ovom direktoriju, na primjer s 
dpkg --install moj-program-2010.deb  

 
Također, mogu se deinstalirati neki paketi sa 

dpkg --remove moja-program-2008.deb  
 
 Nakon ovoga treba obrisati deb datoteke koje su ubačene, 

kao i druge nepotrebne datoteke naredbama poput 
rm *.deb  

 
Po završetku uređivanja,  demontira se proc datotečni 

sistrem i napusti chroot okruženje 
 

umount /proc 
umount /sys 
exit 

 
Preeđe se u direktorij gdje je pripremljeni BHLD   i briše 

se  stari kompresovani sistem sa  
 

cd bld  
rm bld/casper/filesystem.squashfs  

 
 Sada se kreira novi kompresovani datotečni sistem što na 

Atlon 64 traje oko 2 sata naredbama 
mksquashfs fs / \ 
cdrom/casper/filesystem.squashfs \ 
 -b 1024K  

  
 Pređe se u direktorij s pripremljenom CD strukturom 
 cd cdrom  
 
 Napravi se ISO slika 

mkisofs -R -U -V BHLD \ 
 -b boot/grub/stage2_eltorito \ 
 -no-emul-boot -boot-load-size 4 \ 
 -boot-info-table  \ 
 -o ../iso/currentbhld.iso  

 
Dobijena datoteku bld/iso/currentbhld.iso se snimi na CD, 

koristeći program K3B ili sličan.  
 

11. USPOREDBE S SRODNIM LINUX 
DISTRIBUCIJAMA 

U tabeli 1 data je usporedba BHLD s druge tri poznatije 

CD bazirane distribucije koje koriste Debian paketni 
menadžer.  Navedene su verzije nekih većih programa. U 
većini slučajeva, novije verzije programskog paketa imaju 
tendenciju da zauzimaju više prostora na disku. 

 
 

 Debian 
Live KDE 
5.03 

Kubuntu 
8.04 

Knoppix 
5.1.1 

BHLD 
2.05 

Appache - - 2.2.3 - 
Amarok - 1.4.9 - - 
Audacity - - 1.2.4 1.3.5 
Blender - - - 2.45 
Clamav - - 0.88 0.95 
Firefox 3.0.6 - 2.0 3.0.17 
GCC 4.2.4, 4.3 4.2 3.3, 4.1 4.2 
Gimp 2.4.7 - 2.2.13 2.4.6 
Java GIJ 4.3 - JDK 1.5 JRE 1.6 
KDE 3.5.9 3.5.10 3.5.5 3.5.10 
KDevelop - - - 3.5.3 
KOffice - - - 1.6.3 
Lazarus - - - 0.9.24 
Linux kernel 2.6.26.17 2.6.24.23 2.6.19-10 2.6.24.14 
Mono - - - 1.2.6 
MySQL - - 5.0.30 - 
OpenOffice 2.4 2.4 2.1 2.4 
PHP - - 4.4.4 - 
Gaim/Pidgin - -  2.0.0 2.4.0 
Python 2.5.2 2.5.2 2.4 2.5.2 
QCad - - - 2.0.5 
QEmu - - 0.8.2 0.9.1 
Thunderbird - - 1.5 2.0.0.5 
WxMaxima - - - 0.7.1 
Wine - - 0.9.12 1.0.0 
Wireshark - - 0.2.2 - 
Paketni 
menadžer 

Kpackage, 
Aptitude 

Adept, 
Aptitude 

Kpackage, 
Synaptic 

Kpackage
Aptitude 

Instalacijski 
program 

Nema Ubiquity Knoppix 
installer 

Ubiquity 

Lokalizacije en en de es ft 
it pt 

en  de es fr 
it  ja nl pl tr

en ba,sr, hr 

Brisane neke 
datoteke iz 
pakleta 

NE NE DA DA 

Ukupno 
paketa 

919 949 1342 1480 

Tabela 1: Usporedba distribucija 
 
Pored navedene tabele, razlika u broju instaliranih 

programa se vidi i sa slika 1 i 2 koje prikazuje izgled istog 
menija u Kubuntu i BHLD. 

 
 
Slika 2: Kubuntu meni Utilites 
 

12. ZAKLJUČAK 
 
LZMA kompresija primjenjena u Slackware baziranim 

Live CD distribucijama (Slax i NimbleX) kao i u Ubuntu 
baziranim ditribucijama (BHLD, PuD Linux) u značajnoj 
mjeri povećava broj programa koji mogu stati na CD ili DVD 
uređaj. Raspoloživi prostor se može dodatno povećati 
pripremom datoteka na način kako je opisano u ovom tekstu. 

